
સત્યવીર શ્રદ્ધાનંદ
૯૪





રાતોરાત જાગી, અપીલ ઘડી, મહર્ષિ દયાનંદની જન્મ-તિથિને
પ્રભાતે પોતાને આંગણે હવન કરી, એણે ફાળો ચલાવ્યો.
પોતાના 'સધ્ધર્મપ્રચારક' નામના પત્રમાં 'અધુરો ઇન્સાફ
એ નામની લેખમાળા શરૂ કરી, સ્ત્રીઓને સુશિક્ષિત થવાનો
અધિકાર પુરૂષોના જેટલો જ છે એ બરોબર બતાવી, પુત્રીઓને
પણ ગુરૂકુળની અંદર મોકલવાની જરૂરિયાત ગજાવી દીધી.

આ બધી રમતો તો પોતાના ગૃહસ્થાશ્રમની અંદર જ
રમાઈ ચુકી હતી. આર્યસમાજની પ્રગતિના પાયા એણે કયારે
ને કેવી રીતે પૂર્યા, તેની આટલી નજીવી ઝાંખી કરીને હવે
આપણે એના જીવનની એક અમર કમાણીનાં દર્શન કરીએ.








રાષ્ટ્રીય શિક્ષણનો પિતા
ઈ. સ. ૧૮૮૪નું એ વર્ષ ચાલતું હતું, સરકારી નિશાળોમાં 
અપાતી, ન તો સંપૂર્ણ પરદેશી કે ન તો શુદ્ધ
દેશી એવી કઢંગી કેળવણીના દંભ નીચે આપણા 
આર્યત્વને લોપનારૂં અને રાષ્ટ્રીયત્વનું ભાન ભૂલાવનારૂં શિક્ષણ
ચાલી રહ્યું હતું. આર્યાવર્તના બાલકોની બુદ્ધિનો રસ

